
    Ali Baş Komandan cənab İlham Əliyevin
rəhbərliyi ilə aparılan və Zəfərlə başa çatan
İkinci Qarabağ müharibəsi Azərbaycan xal-
qının mübarizliyini və yenilməzliyini bir
daha dünyaya nümayiş etdirdi. Azərbaycan
Ordusu tarixi ədaləti bərpa etdi, işğal al-
tındakı torpaqlarımız azad olundu. Lakin
noyabrın 16-da Ermənistan dövlət sərhə-
dində növbəti təxribat törədib. Ordumuz
tərəfindən düşmən təxribatının qarşısı qə-
tiyyətlə alınıb. Döyüş əməliyyatları zamanı
7 hərbi qulluqçumuz şəhidlik zirvəsinə

yüksəlib. 
    Vətən müharibəsində göstərdiyi şücaətə
görə Ali Baş Komandan cənab İlham Əliyev
tərəfindən “Şuşanın azad olunmasına görə”
medalı ilə təltif olunmuş şəhid leytenant
Niftəliyev Ümüd Oruc oğlunun cənazəsi
noyabrın18-də muxtar respublikaya gətiril-
mişdir.
    Naxçıvan Beynəlxalq Hava Limanında
şəhidimizin qarşılanma mərasimi olmuşdur. 
    Naxçıvan Muxtar Respublikası Ali
Məclisinin Sədri Vasif Talıbov, dövlət və

hökumət nümayəndələri,Türkiyənin Nax-
çıvandakı Baş konsulu,Türkiyə Silahlı Qüv-
vələrinin Azərbaycan Respublikasındakı
hərbi attaşe aparatının Naxçıvan Muxtar
Respublikasındakı nümayəndəliyinin za-
bitləri və şəhidin ailə üzvləri tədbirdə iştirak
etmişlər.
    Şəhidin üçrəngli bayrağımıza bükülmüş
cənazəsi hərbçilərin müşayiəti ilə mərasim
yerinə gətirildi. 
    Şəhidin xatirəsi bir dəqiqəlik sükutla yad
edildi.

    Ali Məclisin Sədri və tədbir iştirakçıları
şəhidin xatirəsinə ehtiramlarını bildirdilər.
    Naxçıvan Əlahiddə Ümumqoşun Ordunun
əsgərləri tərəfindən yaylım atəşi açıldı.
    Sonra “Qurani-Kərim”dən ayələr oxundu,
şəhid cənazəsinin önündən keçildi.
    Şəhidin cənazəsi doğulduğu Nehrəm qə-
səbəsinə yola salındı.
    Ali Məclisin Sədri şəhidin ailə üzvləri ilə
görüşərək onlara başsağlığı verdi.

Naxçıvan Muxtar Respublikası
Ali Məclisinin mətbuat xidməti

Naxçıvanda şəhid ehtiramla qarşılandı

    Noyabrın 16-sı Azərbaycan-Ermənistan
dövlət sərhədində gedən şiddətli döyüşlər za-
manı müdafiənin ön xəttində erməni təxribatının
qarşısını alarkən qəhrəmancasına şəhid olan
leytenant Niftəliyev Ümüd Oruc oğlu ilə vida
mərasimi keçirilib. Azərbaycan Ordusunun
gənc zabiti Nehrəm qəsəbə qəbiristanlığında
torpağa tapşırılıb. Şəhidin dəfn mərasimində
Babək Rayon İcra Hakimiyyətinin başçısı,
dövlət və hökumət nümayəndələri, Əlahiddə
Ümumqoşun Ordunun, Səfərbərlik və Hərbi

Xidmətə Çağırış üzrə Dövlət Xidmətinin rəs-
miləri, Ali Məclisin deputatları, ictimaiyyət
nümayəndələri, minlərlə sakin iştirak edib.
     İzdihamlı mərasimdə çıxış edənlər şəhidin
ailəsinə başsağlığı verib, Vətən uğrunda şəhid
olan qəhrəman övladımızın qanının yerdə qal-
madığını qeyd ediblər. Bildirilib ki, noyabrın
16-da Ermənistan Silahlı Qüvvələrinin böl-
mələrinin ölkəmizə qarşı törətdiyi təxribatın

qarşısını alarkən şəhidlik zirvəsinə ucalanlardan
biri də 1998-ci ildə Babək rayonunun Nehrəm
qəsəbəsində doğulub boya-başa çatan Niftəliyev
Ümüd Oruc oğludur. Gənc zabit hələ Vətən
müharibəsində göstərdiyi igidlik və qəhrə-
manlığa görə Müzəffər Ali Baş Komandan tə-
rəfindən “Şuşanın işğaldan azad olunmasına
görə” medalına layiq görülmüşdü. Ümüd Nif-
təliyevin qısa, amma şərəfli ömür və döyüş

yolu gənc nəsillər və gələcək zabitlər  üçün
bir örnəkdir. Xalqımız Ümüd kimi minlərlə
oğlu ilə qürur duyur, onların rəşadəti və qəh-
rəmanlığı hesabına bu gün Qarabağ torpağı
dirçəlir, üçrəngli qürur mənbəyimiz işğaldan
azad olunmuş ərazilərdə dalğalanır.
    Qəhrəman şəhidimizin ruhuna dualar oxu-
nub, yaylım atəşi açılıb. Mərasimdə şəhidin
tabutuna bükülən üçrəngli bayrağımız atasına
təhvil verilib.

Muxtar RZAZADƏ

Şəhid leytenant Ümüd Niftəliyevlə vida mərasimi keçirilib

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

    Şərur Rayon İcra Hakimiyyətində Vətən
müharibəsi şəhidlərinin ailələrinə medalların
təqdimolunma mərasimi keçirilib. Tədbiri
rayon İcra Hakimiyyətinin başçısı Kamal
Cəfərov giriş sözü ilə açıb. Şəhidlərin xatirəsi
bir dəqiqəlik sükutla yad edilib. 
    Kamal Cəfərov xalqımızın müasir qəh-
rəmanlıq salnaməsinə çevrilmiş 44 günlük
Vətən müharibəsində canlarından keçmiş
gənclərimizin şücaətlərindən danışaraq qa-
zanılan Qələbənin xalqımızın birliyinin,
həmrəyliyinin, dövlətimizin iqtisadi gücü-

nün, hərbçilərimizin misilsiz qəhrəmanlıq-
larının və dövlətimizin başçısının polad
iradəsinin, hücum diplomatiyasının, qətiy-
yətinin qələbəsi olduğunu iftixar hissi ilə
nəzərə çatdırıb. 
    Qeyd olunub ki, Azərbaycanın ərazi bü-
tövlüyünün bərpa edilməsində xüsusi xid-
mətlərinə və işğaldakı ərazilərin azad olunması
zamanı düşmənin məhv edilməsi üzrə qarşıya
qoyulmuş döyüş tapşırıqlarını yerinə yetirən
zaman göstərdikləri qəhrəmanlıq nümunə-
lərinə görə Azərbaycan Respublikasının Pre-
zidenti cənab İlham Əliyevin Sərəncamına
əsasən Şərur rayonundan olan qəhrəman şə-
hidlərimiz “İgidliyə görə” və “Vətən uğrunda”
medalları ilə təltif ediliblər.
    Naxçıvan Muxtar Respublikası Səfərbərlik
və Hərbi Xidmətə Çağırış üzrə Dövlət Xid-
məti Şərur Rayon İdarəsinin rəisi, polkov-

nik-leytenant Həsən Məmmədov bildirib ki,
44 gün davam edən azadlıq mücadiləsində
muxtar respublikamızın bütün rayonlarından
olan hərbçilərimiz də iştirak ediblər. Onlar
sırasında şərurlu vətənpərvərlər də böyük
şücaət göstəriblər.
    Çıxış edən tədbir iştirakçıları şəhid adının
müqəddəsliyindən danışıb, onların həyatları
bahasına torpaqlarımızın işğalçılardan azad
edildiyini bildirib, xatirələrinin xalqımızın yad-
daşında əbədi yaşayacağını vurğulayıblar.
    Qeyd edək ki, Azərbaycanın ərazi bü-
tövlüyünün təmin edilməsi uğrunda döyüş
əməliyyatlarına qatılan hərbçi oğullarımız
qarşıya qoyulmuş tapşırıqların icrası zamanı
vəzifə borcunu şərəflə yerinə yetirdiklərinə,
döyüşlərdə igidlik və qəhrəmanlıq göstər-
diklərinə görə dövlətimiz tərəfindən müxtəlif
medallara layiq görülüblər. Belə ki, Azər-

baycan Respublikasının Prezidenti cənab
İlham Əliyevin Sərəncamına əsasən şəhid
leytenant Babayev Əli Həsən oğlu, şəhid
kapitan Cabbarov Seymur İlham oğlu, şəhid
leytenant Əliyev Ənvər Nizami oğlu, şəhid
leytenant Quliyev Həsən İbrahim oğlu, şəhid
leytenant Qurbanov Rauf Vahid oğlu, şəhid
leytenant Məmmədov Elşən Əziz oğlu və
şəhid mayor Vəliyev Vüsal İslam oğlu “İgid-
liyə görə” medalı ilə, şəhid leytenant Yusifov
Əli Suləddin oğlu “Vətən uğrunda” medalı
ilə təltif ediliblər.
    Vətən müharibəsi şəhidi mayor Vüsal Və-
liyevin anası Mədinə Vəliyeva və şəhid Əli
Yusifovun atası Suləddin Yusifov övladları
haqqında xatirələrini danışıb, şəhid ailələrinə
göstərilən diqqət və qayğıya görə minnətdar -
lıqlarını bildiriblər.
    Tədbirin sonunda Vətən müharibəsi şə-
hidlərinin ailələrinə medallar təqdim olunub.

Elman MƏMMƏDOV

Şəhidlərin medalları onların ailələrinə təqdim olunub

    Azərbaycan  Uşaqlarının V Ümumres-
publika Forumu Ailə, Qadın və Uşaq Prob-
lemləri üzrə Dövlət Komitəsi, “Regional İnk-
şaf” İctimai Birliyi və UNİCEF-in Azərbay-
candakı nümayəndəliyinin birgə əməkdaşlığı
çərçivəsində 2021-ci il noyabr ayının 18-də
keçirilmişdir. 
    Məqsəd uşaqların müdafiəsini, mövcud
problemlər və onların həlli yollarını nəzərdən
keçirmək, geniş ictimaiyyətin diqqətini uşaq

problemlərinə yönəltməkdir. Sayca beşinci
dəfə təşkil edilən bu tədbirdə pandemiya ilə
əlaqədar ölkədə tətbiq edilən karantin rejimi
qaydaları nəzərə alınmaqla hibrid iştirakçılıq
formasında, yəni iştirakçılardan 150-si birbaşa,
150-si isə onlayn qoşulmaqla, ümumilikdə,
ölkəmizin şəhər və rayonlarını təmsil edən
300 uşaq iştirak etmişdir. 
    Naxçıvan Muxtar Respublikasını  forumda
10 uşaq təmsil etmişdir ki, onlardan da 2-si
birbaşa, 8-i onlayn formatda tədbirə qoşul-
muşdur. Forumda xüsusi qayğıya ehtiyacı
olan, sağlamlıq imkanları məhdud, valideyn
himayəsindən məhrum olmuş, xüsusilə şəhid
və qazi ailələrindən olan uşaqların təmsilçili-
yinə daha çox önəm verilmişdir.

    İki hissədən ibarət forumda rəsmi hissədən
sonra uşaq hüquqlarına dair filmlər nümayiş
olunmuş, müxtəlif mövzular ətrafında müza-
kirələr aparılmış və yekunda uşaqların fikir
və təkliflərini əhatə edən sənədlər qəbul olun-
muşdur. Türkiyə Cümhuriyyəti ilə telekörpü
yaratmaqla uşaqlar ürək sözlərini, təbriklərini
bildirmişlər.
    Daha sonra 7 qrupdan ibarət “Uşaq hü-
quqları: inkişaf üçün birləşək”, “Təhsildə
yeni standartlar: çağırışlar və bərabər imkan-
lar”, “Uşaqların internet təhlükəsizliyi”, “Sağ-
lamlığın qorunması, sağlam həyat tərzi. Ətraf
mühitin mühafizəsi”, “Asudə vaxtın səmərəli
təşkili və dəyərləndirilməsi”, “Uşaqların şəx-
siyyət kimi formalaşmasında ailə və cəmiyyətin

rolu və məsuliyyəti”, “Vətəni sevək, ona
layiq olaq” mövzularında müzakirələr təşkil
edilib. İkinci hissədə qrup işləri üzrə təqdi-
matlar nümayiş olunmuş, qəbul edilmiş sə-
nədlər, forum iştirakçılarının cənab Prezidentə
müraciəti, beynəlxalq təşkilatlara ünvanlanmış
Bəyanat, forumun Bəyannaməsi və Əlaqə-
ləndirmə Şurasının tərkibi səsləndirilmişdir.
Qeyd edək ki, Azərbaycan Uşaqlarının
I Ümumrespublika Forumu 2009-cu, II Forumu
2011-ci, III Forumu 2014-cü, IV Forumu isə
2017-ci ildə keçirilmişdir.
    Məlumat üçün bildiririk ki, Naxçıvan Mux-
tar Respublikası Ailə, Qadın və Uşaq Prob-
lemləri üzrə Dövlət Komitəsinin sədri Ramilə
Seyidova da tədbirdə iştirak etmişdir.

Naxçıvan Muxtar Respublikası Ailə, Qadın
və Uşaq Problemləri üzrə Dövlət 

Komitəsinin mətbuat xidməti

Azərbaycan Uşaqlarının V Ümumrespublika Forumunda
naxçıvanlı uşaqlar da iştirak edib

    Yəqin hər birimizin uşaqlıq xati-
rələrində analarımızın, nənələrimizin
evlərdə müxtəlif meyvələri necə diq-
qətlə, yüksək peşəkarlıqla qurudaraq
qışa hazırlıq gördükləri şirin anlar
kimi qalıb. O vaxt həyətlərdən yığılaraq
saxlanan qurular uzun qış gecələrində
xəmir və sulu yeməklərin, Novruz
bayramında isə xonçaların bəzəyi idi.
Tarixən meyvəçiliyin inkişaf etdiyi
Şərur rayonunun kəndlərində də bu
gün meyvə qurudulması ilə məşğul olan
bir çox ailələr var. Bu ailələr yayda bol
olan meyvələri yığaraq özləri üçün qış
tədarükü görür, artıq qalan hissəsini bazara
çıxararaq ailə büdcələrini zənginləşdirirlər.
Rayonda meyvəsi bol olan bağlarda tələ-
batdan artıq olan məhsulu xarab olmağa
qoymayan qadınlarımız onu səliqə ilə qu-
rudurlar ki, qışda onlardan istifadə etsinlər.
Belə zəhmətkeş qadınlardan biri də Axura
kənd sakini Gülsüm Qafarovadır. 
    Gülsüm xanımla söhbətimiz zamanı
öyrənirik ki, o, kənd məktəbində müəllim
işləyir, asudə vaxtlarında ev və həyət
işləri ilə məşğul olur, yay aylarında öz
təsərrüfatında meyvə qurusu hazırlayır.
O deyir: – Dörd ildir ki, ailəmlə birlikdə
meyvələrin qurudulması ilə məşğuluq.
Bağımızda, gördüyünüz kimi, bir çox
meyvə ağacları var ki, hər il onlardan bol
məhsul yığırıq. Yazın ilk aylarından baş-
layaraq ta ki payızın axırlarına qədər bar-
lı-bərəkətli bağımızdan topladığımız mey-
vələri quruduruq. Meyvələrin qurudul-
masının ən sadə və qədim üsulu onları
gün işığında qurutmaqdır. Bu üsuldan
indi də geniş istifadə olunur. Əvvəlcə

meyvələri qurudaraq saxlamaq mənim
üçün gündəlik məşğuliyyət idi. Alma, ar-
mud və bu kimi digər meyvələri doğran-
mış, çəyirdəkli meyvələri isə bütöv halda
gün düşən yerə sərib qurudurduq. Ancaq
bu üsul həddindən artıq çox vaxt aparırdı.
Bunun üçün ailə üzvlərimizlə qərar verərək
meyvəqurutma maşını aldıq. İndi daha
rahat bir şəkildə bu işi görürük. Gülsüm
xanımın fikrincə, quru meyvələr Azər-
baycanın bir çox bölgələrində hazırlanır,
amma Naxçıvanda hasilə gələn qurular
öz dad-tamı ilə və heç bir qatqısı olmaması
ilə digərlərindən fərqlənir. Müsahibim
şaftalının, almanın, armudun qurudulma
qaydasından danışaraq deyir ki, meyvəni
dilimləyərək qurutmaq lazımdır. Almanın
qurudulmasında əsas diqqət edəcəyimiz
iş onun tam yetişib kəpəklənməməsidirsə,
armudda isə əksinə, tam yetişməsidir. Be-
ləcə, meyvələr tam quruyub hazır olduqdan
sonra 150, 300, 500 qramlıq qablarda
qablaşdırılaraq satışa çıxarırıq. Bununla
yanaşı, xurma, heyva, alça və ərik mey-
vələrinin də qurudulması ilə məşğul oluruq.
Bağımızda əkdiyimiz meyvə ağacları sı-
rasında əriyin öz yeri var. Yığdığımız

əriklərdən mürəbbə, cem, kompot hazır-
layır, qalanını isə quruduruq. Bu il 3 ton
ərik və 2 ton alça qurutmuşuq. Əriyin
bərklərini, tam yetişməyənlərini qurutmaq
daha məsləhətdir. Onları seçib yuyur, çə-
yirdəksiz olaraq quruduruq. Əriyin quru-
dulması zamanı “şalağ”, “limon ərik”,
“xurma ərik”, “cır ərik” və bir çox digər
ərik növlərindən istifadə edirik. Onu da
deyim ki, ərik qurusu qanazlığının müa-
licəsində və yaddaşın yaxşılaşdırılmasında

müsbət təsirə malikdir. 
Gülsüm xanım onu da diqqətimizə

çatdırdı ki, quru meyvə qış aylarında,
xüsusən də kənd yerlərində yaşayan-
ların ən çox istifadə etdiyi qida məh-
sullarından hesab edilir. Hər kəsə mə-
lumdur ki, xalq təbabətində meyvə
qurusundan bir çox xəstəliklərin müa-
licəsində, xüsusilə də vitaminsiz qi-
dalandığımız qış aylarında immuni-
tetimizin möhkəmlənməsində çox

faydalıdır. Elə ki havalar soyudu, qurut-
duğum qaxlardan hər səhər bir boşqab yı-
ğaraq evə gətirirəm və evdəkilərə məsləhət
görürəm ki, axşam düşənə kimi mütləq
onları yeyib qurtarsınlar. Bununla yanaşı,
qurutduğum bu nemətləri satışa da çıxarı-
ram. Necə deyərlər, alıcım da başımın üs-
tündədir. Bu yaxınlarda keçiriləcək “Ailə
təsərrüfatı məhsulları”nın satış-yarmarka-
sında da iştirak edəcək, yarmarkaya xeyli
məhsul təqdim edəcəyəm. Dövlətimizin
yaratdığı şərait bizim kimi təsərrüfat sa-
hiblərinə geniş imkanlar açır. 
    Bu gün meyvəçiliyin və tərəvəzçiliyin
inkişafı üzrə qəbul olunmuş Dövlət pro -
qramının uğurlu icrası yeni meyvə bağ-
larının salınmasına şərait yaradıb, bu
sahəyə aid məhsulların idxalını aradan
qaldırıb. Eyni zamanda təsərrüfat ənə-
nələrimizi yaşadan, ekoloji təmiz məhsul
istehsalı ilə məşğul olan yeni ailə təsər-
rüfatlarının da fəaliyyətinə stimul olub.
Bu təsərrüfatların öz dadı və ləzzəti, key-
fiyyəti ilə seçilən məhsulları isə nəinki
diyarımızda, ölkəmizdə də geniş alıcı
rəğbəti qazanmaqdadır.

- Aytac CƏFƏRLİ

Zəngin meyvəçilik ənənələri bu gün də yaşadılır

    Əhalinin ərzaq məhsulları ilə
etibarlı təminatının həyata keçi-
rilməsində ehtiyat mənbələrindən
biri də balıqçılıq hesab edilir. Mux-
tar respublikada su ehtiyatları ba-
lıqçılığın inkişafı və qiymətli balıq
növlərinin yetişdirilməsi üçün əl-
verişli şərait yaradır. 
    Lakin müstəqilliyimizi yeni qa-
zandığımız illərdə bir çox prob-
lemlərlə qarşılaşırdıq. Bunlardan
biri də ötən əsrin 90-cı illərində
balıqların kürüləmə vaxtında qa-
nunsuz şəkildə ovlanması, sututar-
ların ekoloji vəziyyəti ilə bağlı prob-
lemlər idi. Dahi şəxsiyyət Heydər
Əliyevin müəyyənləşdirdiyi sosial-
iqtisadi inkişaf strategiyasının həyata
keçirilməsi, məqsədyönlü islahat-
ların aparılması bu sahədə də mü-
hüm nailiyyətlərin əldə edilməsinə
geniş imkanlar açdı. Bütün sahələr
kimi balıqçılıq da inkişaf etdirilməyə
başlandı. Bunun nəticəsidir ki, bu
gün Naxçıvan Muxtar Respublika-
sında 10-dan çox balıqçılıq təsər-
rüfatı fəaliyyət göstərir, onlar əha-
linin keyfiyyətli ərzaq məhsullarına
olan tələbatının davamlı şəkildə
ödənilməsinə nail olmağa çalışırlar.

Müxtəlif balıq növlərinin
təbii halda yetişdiyi çay,
göl və su anbarlarımız
xüsusi şəkildə mühafizə
olunur. Bu su hövzələrin-
də muxtar respublika əha-
lisinin tələbatını ödəyə bi-
ləcək yüksəkkeyfiyyətli
balıq sortları üçün əlverişli
təbii şərait yaradılıb. Balıq
sərvətlərimizin ciddi şə-
kildə qorunması bu qiy-
mətli sərvətin çoxaldılmasına imkan
verib. Əhalinin keyfiyyətli balıq
məhsulları ilə təminatı və balıqçılığın
inkişafı üçün görülən tədbirlər, son
nəticədə, ərzaq təhlükəsizliyinin tə-
min olunmasına xidmət edir. Hazırda
Naxçıvanda mövcud su mənbələ-
rindən istifadə olunmaqla, dünya
təcrübəsinə əsaslanmaqla balıqçılıq
inkişaf etdirilir. Əvvəllər “akvakul-
tura” adlanan göl balıqçılığı diq-
qətdən kənarda qalmışdırsa, indi
bu balıqçılıq növünə də xüsusi diq-
qət yetirilir, balıq yetişdirən və ba-
lıqçılıq məhsulları istehsal edən
müəssisələr formalaşır. Görülən
işlər dövlətimizin bu sahəyə diqqət
və qayğısından xəbər verir.

    Balıqçılığın inkişafına növbəti
dövlət qayğısı 2015-ci ildə muxtar
respublika rəhbərinin iştirakı ilə
Naxçıvan “Balıqçılıq Təsərrüfatı”
üçün yeni kompleksin istifadəyə
verilməsi oldu. 
    Sentyabr ayından etibarən balıq
ovu mövsümünün başlanması ilə
indi mağazalarda sərfəli qiymətə
müxtəlif növ təzə balıq almaq müm-
kündür. Ötən günlərdə bu sahədə

görülən işlərlə tanış olmaq üçün
Naxçıvan “Balıqçılıq Təsərrüfatı”na
yollandıq.
    Naxçıvan şəhərində Araz çayına
yaxın bir ərazidə yerləşən kom-
pleksdə müasir tələblər səviyyəsində
şərait yaradılıb, balıqçılığın inkişaf
etdirilməsi məqsədilə geniş imkanlar
açılıb. Kollektivin artıq sovetlər
dövründəki yarıtmaz binalarda, köh-
nə avtomobillərlə və kiçik imkan-
larla fəaliyyət göstərmək kimi prob-
lemləri birdəfəlik həll edilib.  
    Kazım Gözəlov 25 ildən çoxdur
ki, balıqçılıqla məşğuldur:
    – İllər əvvəl yurdumuz sovetlərin
əsarətində olanda balıq ovlamaq
işinə kolxozlar baxırdı. Bütün digər

sərvətlərimiz kimi su sərvətlərimiz
də amansızlıqla talan edilirdi. Zəh-
mətkeş insanlar isə balığa tamarzı
qalırdı. Sovetlərin dağıldığı müs-
təqilliyimizin ilk illərində isə hər
sahədə olduğu kimi, balıqçılıqda
da bir sıra özbaşınalıq vardı. Qa-
nunsuz balıq ovu aparılırdı. Bəziləri
balıqları dayazlıqlarda kürü tökərkən
yaba, armatur, tros parçası və sair
vasitələrlə tutmağa çalışır, belə “ov”

isə xeyli kürü tökən balığın
yaralanıb qaçması və sonra-
dan məhvi ilə nəticələnirdi. 

Balıq ovunun kütləvi xa-
rakter alması mənfi nəticə-
lərə səbəb olmuşdu. Bu iş,
demək olar ki, başlı-başına
buraxılmışdı. Həmin dövrdə
ulu öndərimizin rəhbərliyi
ilə bütün sahələr kimi ba-
lıqçılığa da diqqət artırıldı.
Bu gün Naxçıvan Muxtar

Respublikası Ali Məclisi Sədrinin
qayğısını üzərimizdə hiss etdikcə
daha əzmlə çalışır, daxili bazarı
balıqla təmin etməyə səy göstəririk.
Naxçıvanın su hövzələrindən tu-
tulan çəki, suf, xəşəm, naxa, qalı-
nalın, dabanbalığı kimi balıq sort-
larına mövsüm ərzində böyük tə-
ləbat vardır. Bazardakı tələbatı
ödəyə bilmək üçün mövcud hava
şəraitindən istifadə edərək gün
ərzin də lazım olan qədər balıq ov-
layır, muxtar respublikada əhalinin
balıqla təminatını ödəməyə səy
göstəririk. Hazırda şəhərdə keçi-
rilən kənd təsərrüfatı yarmarkala-
rında əhalinin təzə balıq məhsul-
larına olan tələbatını təmin etmək

üçün çalışırıq. İndi balıq ovu möv-
sümündə iqlim şəraitinə görə işçilər
lazımi avadanlıq və xüsusi geyim-
lərlə təmin olunur, təhlükəsizliyi-
miz diqqət mərkəzində saxlanılır.
Bütün bunlar isə balıqçılara çə-
tinliklərin öhdəsindən gəlməyə im-
kan verir.
    Digər bir balıqçı – Zaur Novruzov
isə söhbətimizdə bunları söylədi:
    – İstənilən hava şəraitində işlə-
mək üçün vasitələrimiz vardır. Çox
minnətdarıq ki, bizim üçün belə
şərait yaradılıb. Əsas ona diqqət
yetiririk ki, kiçik və lazımi çəkiyə
uyğun gəlməyən balıqları ovlama-
yaq. Axı bu sərvət təkcə bu gün
deyil, gələcəkdə də insanların karına
gələcək. Balıq ovunun qaydalarına
ciddi əməl olunur, gözəl yurdumu-
zun təbii sərvətləri lazımınca qoru-
nur və necə deyərlər, könlü balıq
istəyən hər bir insan onu alıb süf-
rəsinə gətirə bilir. 
    Onu da bildirək ki, gündəlik ov-
lanan balıq laboratoriya analizindən
keçdikdən sonra satışa göndərilir.
Təzə balığın satış məntəqələrinə
çatdırılması üçün “Hyundai” markalı
avtomobil və 2 ton tutumlu soyu-
ducu kamera vardır.
    Müşahidələrimizə əsaslanaraq
deyə bilərik ki, Heydər Əliyev,
Araz, Arpaçay və Uzunoba Su an-
barları kimi iri su hövzələrində öz
fəaliyyətini genişləndirən Naxçıvan
“Balıqçılıq Təsərrüfatı” qarşıya qo-
yulmuş vəzifələrin yerinə yetirilməsi
üçün yaradılmış şəraitdən lazımınca
istifadə etməyə çalışır.

- Ramiyyə ƏKBƏROVA

Balıqçılığın inkişaf etdirilməsi nəticəsində 
yerli məhsullar süfrələrimizi bəzəyir

  Meyvəçilik ta qədimdən ölkəmizdə əsas təsərrüfat sahəsi olub. Təbii iqlim
şəraiti, əhalinin tarixi məşğuliyyət vərdişləri bu sahənin təsərrüfat əhəmiyyə-
ti ilə yanaşı, onun maddi mədəniyyət nümunəsinə çevrilməsinə də imkan ve-
rib. Tarixi məlumatlara görə, bir sıra meyvələr – üzüm, alma, armud, alça,
nar və heyva məhz bizim ölkəmizdə mədəniləşdirilib. Bu da qeyd olunmalıdır
ki, meyvəçilik əhalinin ərzaq tələbatının ödənilməsində mühüm istehsal sa-
həsidir. Bu gün meyvəçilik istehsal sahəsi kimi şaxələnərək tingçilik, aqro-
kimya, aqronomiya, aqromarketinq istehsalı kimi sahələrə bölünüb. Bunlar,
əlbəttə, çox geniş mövzulardır, odur ki, biz yalnız sonuncu sahə – meyvə qu-
rudulması haqqında danışacağıq. 

Ailə təsərrüfatlarımız

    Naxçıvan Muxtar Respublikası Dövlət Sosial Müdafiə
Fondu tərəfindən vətəndaşların pensiya təminatının tək-
milləşdirilməsi və pensiyaçıların sosial müdafiəsinin güc-
ləndirilməsi məqsədilə mütəmadi olaraq tədbirlər görülür.
Fond ötən ay ərzində qarşıya qoyulmuş tapşırıqları yerinə
yetirmiş, pensiya və məcburi dövlət sosial sığorta haqları
hesabına ödənilən müavinətlərin qanunvericiliyə uyğun
təyin edilməsi və vaxtında maliyyələşdirilməsi üçün mü-
vafiq işlər həyata keçirmişdir. Tələb olunan 15 milyon
129 min manat vəsait pensiyaçıların plastik bankomat
kart hesablarına köçürülmüş və ya yerlərdə poçt bölmələri
vasitəsilə pensiyaçılara çatdırılmışdır. Məcburi dövlət
sosial sığorta ödəmələri almaq hüququ olan şəxslərin də
şəxsi hesablarına və ya poçt ünvanına müavinət ödənilməsi
üçün 335 min manat vəsait köçürülmüşdür.
    Vətəndaşlara pensiyaların qanunvericilikdə nəzərdə
tutulmuş qaydada təyinatı üçün müvafiq işlər görülmüş,
68-i yaşa, 20-si sağlamlıq imkanları məhdudluğa, 19-u
ailə başçısını itirməyə görə olmaqla, ümumilikdə, 107
nəfərə əmək pensiyası təyin olunmuşdur. Onların 84-ü
kişi, 23-ü isə qadındır. Eyni zamanda fərdi uçot sistemi
sahəsində də işlər davam etdirilmiş, ilk dəfə əmək fəaliy-
yətinə başlayan 411 sığortaolunana fərdi şəxsi hesablar
açılmışdır.
    İqtisadi sahədə inkişafın təmin olunması fondun büd-
cəsində nəzərdə tutulan daxilolmaların da həcminə müsbət
təsir göstərmişdir. Ötən ay müvafiq orqan tərəfindən
məcburi dövlət sosial sığorta haqlarının toplanması üzrə
fondun xəzinə hesabına 9 milyon 309 min 400 manat
vəsait daxil olmuşdur. Pensiya və müavinətlərin ödənişinə
ayrılan vəsaitin 60,2 faizi məcburi dövlət sosial sığorta-
haqqı şəklində muxtar respublikada yığılmışdır. Müvafiq
dövr ərzində 4 hüquqi və 180 fiziki şəxs məcburi dövlət
sosial sığorta ödəyicisi kimi uçota alınmışdır.
    Muxtar respublikada bütün pensiyaçıların pensiyalarını
plastik kartlarla bankomatlar vasitəsilə alması üçün hər
cür şərait yaradılmışdır. Pensiyaçılar plastik kartlar
vasitəsilə pensiyalarını vəsait hesaba köçürüldükdən
dərhal sonra bankomatlardan almaq imkanına malikdirlər.
Eyni zamanda muxtar respublikanın kəndlərində yaşayan
pensiyaçılar rayon mərkəzinə getmədən pensiyalarını
yerlərdəki poçt bölmələrindən asanlıqla ala bilirlər. Ötən
ay istəklərinə uyğun olaraq kənd yerlərində yaşayan 636
pensiyaçının pensiyası poçt bölmələri vasitəsilə ödənil-
mişdir.

Naxçıvan Muxtar Respublikası Dövlət 
Sosial Müdafiə Fondunun mətbuat xidməti

Əhalinin sosial müdafiəsi
diqqətdə saxlanılır

İqtisadiyyat

    Son yüz ildə Naxçıvanın ictimai-siyasi
həyatında, əhalinin maariflənməsi və infor-
masiya tələbatının ödənilməsində mühüm
rol oynamış “Şərq qapısı” qəzeti ən keçilməz
senzura dövrlərində belə, müxtəlif mövzularla
çıxış edərək vətənpərvərlik hisslərinin təbliği,
milli maraqlarımızın qorunması və dəyər-
lərimizin yaşadılması istiqamətində mühüm
xidmətlər göstərmiş, cəsarətli yazılarla bu
gün qürurla vərəqlənəcək arxiv yaratmışdır.
Bu istiqamətdə olan yazılar Naxçıvanın ta-
nınmış insanları, yurdumuzun sərvətləri, tə-
biət gözəllikləri, respublika hüdudlarından
kənarda məşhur olan Naxçıvan məhsulları
haqqında olmaqla, əslində, bu gün üçün də
qiymətli tarixi mənbədir. Ötən dövrlərdə,
sovet ideologiyasının qaynar çağındakı qə-
zetin nüsxələrinə nəzər saldıqda mərkəzdən
göstərilən hər cür təzyiqlərə baxmayaraq,
tarixi mövzuda yazılmış hər bir məqalə ya-
zıldığı dövr üçün aydın yol olmaqla, bu
gün üçün də zamanının haqsızlıqlarına qarşı
bir kükrəyiş olduğunu seçə bilirik. Elə
qədim Oğuz-türk yurdu Şərurun adının də-
yişdirilməsinə qarşı da üsyan edib onu baş-
lıqlarda yaşadan məqalələr kimi.
    Şərur Naxçıvanda ən qədim insan məs-
kənlərinin mövcud olduğu bölgələrdəndir.
Tarixçilərimiz rayon ərazisindəki Qazma
mağarası, Ovçulartəpə, Qızqala və Oğlanqala
abidələrinin bu yurdun tarixini öz daş yad-
daşında yaşatdığını sübut ediblər. “Şərur”
sözünün etimologiyası da həmişə tədqiqat-
çıların diqqətini çəkmiş, müxtəlif fikirlər
irəli sürülmüşdür. Bu ad “Kitabi-Dədə Qor-
qud” dastanında “Şəruk” kimi xatırlanmış,
xalq arasında “Şərur” və daha çox isə
“Şəril” kimi işlədilmiş, bu istiqamətdə araş-
dırmalar aparan tədqiqatçılar “Şərur” adının
türk mənşəli olması barədə yekdil fikrə
gəlmişlər. 
    Rəsmi mənbələrə əsasən 1870-ci ildə
yaradılmış Şərur-Dərələyəz qəzasının əsa-
sında 1930-cu ildə Şərur rayonu təşkil
olunsa da, 1964-cü ilədək “Noraşen”, 28
fevral 1991-ci il tarixədək isə “İliç” adlan-
dırılmışdır. Şübhəsiz, bu qədər qədim tarixə
malik olan, təkcə Azərbaycanda deyil, bütün
Türk dünyasında adı ilə tanınan bu yurd
yerimizə belə qondarma adlar yapışdırılması
köklü-budaqlı bar ağacına qurumuş budağı
zorla calaq etmək kimi mənasız cəhddən
başqa bir nəticə verməmiş, son nəticədə,
insanların yurd sevgisi və sağlam düşüncəsi
qalib gəlmişdir. Bu mübarizəni isə ozamankı
ziyalılar qəzetin səhifələrindəki çıxışlarında
hər addımda aparırdılar. 
    Həmin dövrlərdə qəzetin səhifələrində
diqqəti cəlb edən ilk “Şərur” başlıqlı yazı
11 oktyabr 1967-ci il tarixli nömrəsindəki
“Şərur düzlərinin bərəkəti artır” adlı mə-
qalədir. Burada müəllif Şərurun güclü kənd
təsərrüfatı potensialından söhbət açaraq
torpağa bağlı insanların halal əməyindən
bəhs etmişdir. Başlığa çıxarılmış doğma
“Şərur” adının ilk təcrübəsini uğurla davam
etdirən qəzet daha sonra – 2 noyabr 1972-ci
il tarixli nömrəsində “Şərurun pərisi” adlı
oçerki ilə daha cəsarətli addım atmış,
yazıda Şərur elinin əmək qəhrəmanlarından
bəhs etmişdir. Diqqəti çəkən maraqlı bir
cəhət də odur ki, burada “İliç” kəlməsini
heç işlətməmişdir. Ümumiyyətlə, 1970-ci
illərdən sonra qəzetin bütün digər sahələrdə
olduğu kimi, bu mövzuya yanaşmada da
xeyli dərəcədə aydınlandığını göstərmək
olar ki, burada da, şübhəsiz, xalqımızın
böyük oğlu Heydər Əliyevin Azərbaycana
rəhbərlik etməsi ilə respublikada milli
oyanış hisslərinin güclənməsi mühüm amil
olmuşdur. 
    Sonrakı illərdə qəzet “Şərur” mövzusuna
davam edərək 7 noyabr 1972-ci il tarixdə
rayonda çıxan “İşıqlı yol” qəzeti əməkdaşının
imzası ilə “Şərurun ağ günləri” adlı geniş
məqalə dərc etmişdir. Burada müəllif Şərurun
gözəlliklərindən danışaraq oxucunu, sanki
virtual olaraq bu torpağa səyahətə dəvət
edir. Yazıda diqqətçəkən məqam müəllifin

yazının başlığı ilə birgə mətn daxilində 10
dəfə “Şərur” adını təkrarlayaraq oxucu tə-
fəkkürünə onun canlı diffuziyasına nail ol-
masıdır. Təxminən, 1 ay sonra 17 dekabr
1972-ci il tarixdəki “Şərurun dan ulduzu”
başlıqlı yazısında da bu torpağın zəhmətkeş
əmək adamlarından bəhs olunaraq mövzuya
davam edilir. 
    Şərur torpağını cənnətməkan edən qəh-
rəman insanların həyatını işıqlandıran qəzet
8 mart 1977-ci il tarixli nömrəsində “Şərur
qızları”, 24 iyul 1981-ci il tarixli nömrə-
sində“Şərurun igid oğlu”, 12 avqust 1982-ci
il tarixli nömrəsində “Şərurun nəğməkar
qızı”, 29 may 1988-ci il tarixli nömrəsində
“Şərurun əsgər oğulları” başlıqlı yazıları
ilə bu mövzunu davam etdirmişdir. “Şərur
qızları” adlı yazıda qəzet Şərur torpağının
yetirmələri – Sosialist Əməyi qəhrəmanları –
Bahar Talıbova, Raziyyə Rüstəmova, Fatma
İmamquliyeva, Tamam Əliyeva, Növrəstə
Quliyeva və digər qadın əmək qəhrəman-
larının həyat və əmək fəaliyyətləri haqqında
geniş məlumatlar verərək, bugünkü oxucular
üçün də qiymətli mənbə yaratmışdır. 
    Şərur torpağının yetirdiyi yaradıcı insanlar
onun şöhrətini hər yerə yayıblar. Şərurun
qədim mədəniyyət abidələri, xalq yaradıcılığı
nümunələri insanların yaddaşında yaşadılmış
və Azərbaycan xalqının milli sərvəti kimi
dünya mirasına qazandırılmışdır. Bu mənada,
“Şərur yallısı” hələ ötən əsrin 60-cı illərindən
başlayaraq xalqımızın qədim mədəniyyətini
layiqincə təmsil etmiş, ansambl keçmiş
ittifaq şəhərlərində və çox sayda xarici
ölkədə qastrol səfərlərində olmuş, uğurlu
çıxışlar etmişdir. “Şərq qapısı” qəzeti də
zaman-zaman bu mövzuya toxunaraq “Şə-
rur” səfərə hazırlaşır” (20 iyul 1973-cü il),
“Arpaçay nəğmələri” (21 fevral 1974-cü
il), “Şərur” xalq yallı ansamblı” (5 may
1976-cı il), “Şərur yallıları” (29 oktyabr
1980-ci il), “Yallı Şərurun ruhudur” (12
dekabr 1986-cı il), “Şərur torpağının musiqi
sovqatı” (30 avqust 1987-ci il), “Şərur”
beynəlxalq festivalda” (13 sentyabr 1988-ci
il) başlıqlı yazıları ilə bu dəyərli mənəvi
sərvətə sahib çıxmış, onu öz adı ilə təbliğ
edərək tarixi missiyasını yerinə yetirmişdir.
Şərurun öz adı ilə onun mədəni həyatının
güzgüsü olmuş digər yazılar da xeyli say-
dadır. Qəzetin 27 iyul 1985-ci il tarixli
nömrəsində “Şərur qönçələri”nin təravəti”,
23 noyabr 1986-cı il tarixli nömrəsindəki
“Şərur qönçələri”, 25 oktyabr 1988-ci il
tarixli nömrəsindəki “Şərur toyları”, 26 de-
kabr 1989-cu il tarixli nömrəsindəki “Şərurda
çillə bayramı” adlı yazılar buna misal ola
bilər. 
    Sovet hakimiyyəti illərində Şərur rayonu
inzibati ərazisində olmuş qədim yurd yerimiz
Kərki kəndində yaşayan insanların həyat
və məşğuliyyətindən bəhs edən 16 may

1979-cu il tarixli nömrədə rast gəldiyimiz
“Şərurda Quba alması” adlı yazı bu gün
ikiqat həyəcanla oxunur. Xain düşmən tə-
cavüzü nəticəsində işğal olunmuş Kərkinin
40 il əvvəlki mənzərəsini görmək və bu
torpaqların tarixi Şərur-Dərələyəz mahalının
bir parçası kimi tanımaq baxımından mər-
hum tarixçi alim, Şərur elinin şair oğlu
Vaqif Məmmədovun imzasını daşıyan bu
yazı çox qiymətlidir. O dövrdə tarixi möv-
zuda Şərur diyarı barədə digər yazılar isə
qəzetin 22 sentyabr 1988-ci il nömrəsindəki
“Şərur tapıntıları”, bir gün sonra 23 sentyabr
1988-ci il nömrəsindəki “Şərur qədim di-

yardır” başlıqları ilə diqqəti cəlb edir. 
    Sovet hakimiyyəti dövründə “Şərq qapısı”
qəzeti “Şərur” başlıqlı yazıları ilə bərəkətli
Şərur torpağından, onun sosial-iqtisadi və
mədəni inkişafından da kifayət qədər bəhs
etməklə odövrkü oxucuların qəlbində taxt
qurmuşdur. “Şərurun taxılı” (3 sentyabr
1980-ci il), “Qonaqpərvər Şərur” (10 dekabr
1980-ci il), “Şərurun işıqlı sabahı” (17
aprel 1981-ci il), “Şərur dönüb gülüstana”
(8 sentyabr 1982-ci il), “Şərurda yeni müəs-
sisə” (3 mart 1983-cü il), “Şərur torpağında”
(13 fevral 1985-ci il) başlıqlı məqalələr
məhz o dövrdəki yazarların düşüncə məhsulu
olmaqla, bu gün birəsrlik tarixə malik
qəzetin səhifələrini bəzəməkdədir. 
    Mövzu ilə bağlı apardığımız araşdırmada
“Şərq qapısı” qəzetinin səhifələrində rast
gəldiyimiz və zaman baxımından da təsadüf
ola bilməyəcək ən maraqlı yazı, bəlkə də,
qəzetin 7 mart 1986-cı il tarixli nömrəsindəki
“Şərurda çörək bayramı” adlı məqalədir.
O dövrdə Şərur şəhərindəki yeni “Şərur
çörəyi” mağazasının açılışından, buradakı
bayram əhvali-ruhiyyəsindən bəhs edən bu
yazının həmin günlərdə Moskvada keçirilən
Kommunist Partiyasının XXVII qurultayı
materiallarının dərc olunduğu 12 səhifəlik
qəzetdə yer alması, fikrimizcə, doğma “Şə-
rur” adının bu torpağa birdəfəlik qaytarılması
üçün qəzetin də apardığı mübarizənin ən
parlaq nümunəsi ola bilər. Və bu mənada,
təxminən, iki il sonra 7 avqust 1988-ci ildə
qəzetdə getmiş “Biganə qalmayaq” adlı
məqalə tarixən xalqımızın məruz qaldığı
haqsızlıqlara, onun yurd yerlərinin, tarixi
məkanlarının, tamamən yad-yabançı adlarla
çağırılmasına qarşı kəskin etiraz notunda
gözəl bir yazıdır. Məqalə müəllifi, filologiya
elmləri namizədi Arif Əliyev hansısa əsassız
cəhdlərlə deformasiya olunmuş, yaxud baş-
qalaşdırılmış yurd yerləri adlarımızın özünə
qaytarılması üçün cəmiyyətə ziyalı çağırışı
edir, ozamankı “Şərq qapısı” oxucuları tim-
salında səsini on minlərlə insana duyururdu. 
    100 illik yubileyini qeyd edən Azərbaycan
mətbuatında özünəməxsus izlər qoymuş
“Şərq qapısı” qəzeti yaxın keçmişimizdəki
bu mübarizəsində də qələbə qazanmağı ba-
cardı. Yazının əvvəlində də qeyd etdiyimiz
kimi Şərurun rəsmən 28 fevral 1991-ci il
tarixədək davam etmiş “İliç” adından qəzet
düz 5 ay əvvəl “imtina edərək” son dəfə
29 sentyabr 1990-cı il tarixli bir yazısı ilə
onunla “vidalaşdı”. Artıq 30 sentyabr
1990-cı il tarixdə dərc olunmuş “Vəlidağın
sükutu pozulmuşdur” başlıqlı yazıda Sə-
dərək-Türkiyə yolunun inşasında çalışan
Şərur rayonunun yol inşaatçılarının əmə-
yindən bəhs edilirdi. Bundan sonra doğma
Şərur onun yurda bağlı insanlarının rəsmi
ünvanı, ziyalıların böyük hərflərlə yazılan
imzası olacaqdı. 

Tarixi yurd yerlərimizin adını fəxrlə 
yaşadan qəzet

    “Şərq qapısı” qəzetinin 40-50 il əvvəl başlatdığı bu böyük vətənpərvərlik missiyası
bu gün dövlət siyasəti səviyyəsində uğurla davam etdirilir. Sentyabrın 21-də Azərbaycan
Milli Elmlər Akademiyası Naxçıvan Bölməsinin fəaliyyəti və qarşıda duran vəzifələr
barədə keçirilən müşavirədə Naxçıvan Muxtar Respublikası Ali Məclisinin Sədri cənab
Vasif Talıbovun da vurğuladığı kimi, Naxçıvanın ən qədim dövrlərdən Azərbaycan
türklərinə məxsusluğu ilə bağlı elmi materialların sayı artırılmalıdır.

- Əli CABBAROV
Məqalə “Şərq qapısı” qəzetinin 100 illiyi münasibətilə keçirilən 

yaradıcılıq müsabiqəsinə təqdim edilir.

    Sədərək dövlət sərhədindən buraxılış məntə-
qəsində “Sürətli keçid” (Fast Track) sisteminin
tətbiqinə başlanılıb. Naxçıvan Muxtar Respublikası
Dövlət Gömrük Komitəsinin rəsmi internet saytı
(www.nmr.az) üzərindən həyata keçirilən elektron
gömrük xidmətlərinin siyahısına daxil edilən bu
sistem növbədə gözləməklə vaxt itkisinə yol ver-
məmək və fiziki növbənin azaldılması üçün nəzərdə
tutulub. “Sürətli keçid” sistemi “Növbə götür –
Sərhədə get – Sərhəddən keç” prinsipi əsasında
yaradılıb. 
    Qeyd edək ki, hər bir vətəndaş könüllü riayət
mədəniyyəti əsasında “Sürətli keçid” sistemindən
düzgün istifadə etməklə müvafiq tələbləri dəqiq
yerinə yetirməlidir. Bunun üçün əvvəlcə saytın
“Elektron xidmətlər” bölməsinə daxil olub “Sürətli
keçid” xidməti üzrə müvafiq qrafaları doldurmaq
və sərnişin sayına uyğun olaraq müəyyən olunmuş
xidmət haqqını elektron qaydada ödəmək lazımdır.
İstifadəçi sərhəd-buraxılış məntəqəsinə götürdüyü
keçid vaxtına uyğun olaraq gəlməlidir. Vaxtından
tez gələn və ya gecikən vətəndaşlar xidmətdən is-
tifadə hüququnu itirməmək üçün yenidən elektron
xidmətə daxil olaraq mövcud qeydiyyat üzərində
düzəliş edərək sərhəd keçid vaxtını dəyişə bilərlər.
Vətəndaş gömrük postunun giriş qapısındakı möv-
cud növbəyə mane olmamaq şərti ilə kənarda da-
yanmalı və mobil telefonuna “Qapıya gedin!”
SMS məlumatının gəlməsini gözləməlidir. 
    Vətəndaş qapıya getmək ilə bağlı SMS məlu-
matını aldıqdan sonra “Sürətli keçid” sözləri ya-
zılmış xüsusi yol zolağı ilə gömrük postunun giriş
qapısına yaxınlaşır və giriş qapısında quraşdırılmış
elektron lövhədə avtomobilinin nömrəsinin əks
olunmasına əmin olaraq gömrük postuna daxil
olaraq həmin zolaqla hərəkətini davam etdirir.
Məsul şəxs “Sürətli keçid” istifadəçisinin sərhəd
və gömrük prosedurlarından sürətli keçidini qa-
nunvericiliklə müəyyən edilmiş qaydalara əsasən
təmin edir və gömrük postunun çıxış qapısından
yola salır. “Sürətli keçid”lə bağlı hər hansı sual
yaranarsa, istifadəçi qeydiyyat zamanı ona gön-
dərilən “Bildiriş”də qeyd olunan “Sürətli keçid”
sistemi üzrə məsul şəxslə əlaqə saxlaya bilər. 
    Nəzərə almaq lazımdır ki, qeydə alınmış vaxtdan
tez keçməsini tələb edən, gecikən və ya qaydalara
riayət etməyən vətəndaşların elektron növbəsi
ləğv ediləcək və “Sürətli keçid” üçün ödənilən
məbləğ geri qaytarılmayacaqdır.

Naxçıvan Muxtar Respublikası Dövlət 
Gömrük Komitəsinin mətbuat xidməti

“Sürətli keçid” 
sisteminin tətbiqinə başlanılıb

Doğma torpağa bağlılıq insanı həmişə qürurlandıran, buna görə fəxr edib
adını yaşatmağa çalışdığı ən ali duyğulardan biridir. Bu mənada, ana

nəvazişi qədər səmimi olan torpaq təəssübü heç bir çətinlik qarşısında sınmadan
hər bir kəsin həyatına, onun qurub-yaratmaq arzusuna məna verən ən bariz və-
tənpərvərlik nümunəsidir. Yaşadığı torpağın hər qarışını özünün ad-sanı kimi
qorumaq isə Azərbaycan xalqının çoxəsrlik şanlı mübarizəsinin tarixində qalın
səhifələrlə iz qoymuşdur. Elə birəsrlik tarixə malik “Şərq qapısı” qəzetinin səhi-
fələrində doğma yurd yerlərimizin adını əsassız şəkildə hansısa səbəbdən
dəyişdirmiş imperiyaya qarşı aparılan mübarizə kimi. 

“Şərq qapısı” – 100
    Naxçıvan Muxtar Respublikası Dövlət İmtahan
Mərkəzi tərəfindən dövlət orqanlarında vakant
vəzifələrin tutulması üçün keçirilən növbəti test
imtahanı başa çatıb. 
    Dövlət orqanları sırasında ən sıx müsabiqə və-
ziyyətinin yarandığı orqan “ASAN xidmət” Mər-
kəzidir. Bu orqanda müvafiq vəzifələrin tutulması
üçün müraciət etmiş 132 namizəd uğur qazanıb.
Dövlət Statistika Komitəsinə müraciət edən na-
mizədlərdən isə 51-i uğur qazanıb. 
    Ayrı-ayrı vəzifələr üzrə ən sıx müsabiqə və-
ziyyəti “ASAN xidmət” Mərkəzinin Vətəndaşların
qəbulu işinin təşkili sektorunun aparıcı məsləhətçisi
vəzifəsi üzrə yaranıb – 66 namizəd. Eyni sektorda
böyük məsləhətçi vəzifəsinin tutulması üçün 21
namizəd, Ekologiya və Təbii Sərvətlər Nazirliyi
Ətraf mühit və təbii sərvətlərdən istifadəyə dövlət
nəzarəti şöbəsinin Kəngərli rayonu üzrə məsləhətçisi
vəzifəsinin tutulması üçün isə 19 namizəd mübarizə
aparacaq. 
    2-12 noyabr tarixlərdə keçirilən test imtahanının
nəticələrinə əsasən 606 namizəd imtahanlarda
iştirak edib, 267 namizəd isə müvafiq keçid balını
toplayaraq müsahibə mərhələsində iştirak etmək
hüququ qazanıb. Müsahibə mərhələsinə sənəd qə-
bulu dekabrın 15-nə qədər davam edəcək.

Naxçıvan Muxtar Respublikası 
Dövlət İmtahan Mərkəzinin mətbuat xidməti

Test imtahanları başa çatıb

    Muxtar respublika ərazisində fəaliyyət göstərən
bələdiyyə orqanlarına metodik köməkliyin gös-
tərilməsi və ardıcıl olaraq maarifləndirmə təd-
birlərinin həyata keçirilməsi davam etdirilir. Belə
ki, Naxçıvan Muxtar Respublikası Ədliyyə, Eko-
logiya və Təbii Sərvətlər nazirliklərinin birgə
təşkilatçılığı ilə Culfa rayonunda fəaliyyət göstərən
bələdiyyə orqanlarının əməkdaşları üçün seminar
təşkil edilmişdir.
    “Yerli əhəmiyyətli ekoloji təmizlik məsələlə-
rinin həllində bələdiyyələrin vəzifələri” mövzu-
sunda keçirilən seminarda Culfa Rayon İcra Ha-
kimiyyəti aparatının, Ədliyyə, Ekologiya və Təbii
Sərvətlər nazirliklərinin, yerli bələdiyyə orqan-
larının əməkdaşları iştirak etmişlər.
    Çıxış edənlər iştirakçılara ətraf mühitin qo-
runmasında qanunvericiliyin tələbləri və bələ-
diyyələrin rolu, ekoloji hüquq pozuntusuna görə
mülki məsuliyyət, ətraf mühitə və insan sağlam-
lığına dəymiş ziyanın ödənilməsi haqqında ətraflı
məlumat vermişlər.
    Sonra iştirakçılar tərəfindən verilən suallara
aydınlıq gətirilmişdir.

Naxçıvan Muxtar Respublikası
Ədliyyə Nazirliyinin mətbuat xidməti

Maarifləndirmə tədbirləri həyata keçirilir

    Xəbər verdiyimiz kimi, 17 noyabrdan etibarən yerli blogerlərin
muxtar respublikaya səfəri təşkil olunub. Noyabrın 18-də isə qo-
naqlar ilk olaraq “Əlincəqala” Tarix-Mədəniyyət Muzeyi və Qa-
rabağlar Türbə Kompleksi ilə yaxından  tanış olublar. Axşam isə
Saat Meydanında təşkil olunan konsert proqramı onlarda xoş
təəssürat yaradıb. Səfər zamanı biz də qonaqlarımızı  müşayiət
etdik və təəssüratlarını öyrəndik.
    Aynişan Quliyeva – müğənni, bloger: – İlk olaraq onu deyim
ki, Naxçıvana ilk səfərim bu qədim diyar ba-
rədə yaddaşımda dərin təəssüratlar yaratdı.
Gözəl təbiəti, təmiz havası, qonaqpərvər in-
sanları... Hazırda Qarabağlar türbəsindəyik,
bura çox ecazkardır. Naxçıvanın digər tarixi
abidələri kimi, bu türbə də məni yeri, memarlıq
üslubu, inşasına sərf olunmuş materialların
orijinallığı və digər bənzərsizlikləri ilə heyran
etdi. Xüsusilə kompleksin xanəgah hissəsində yerləşən eksponatlar
böyük marağıma səbəb oldu. Xalqımızın tarixini, adət-ənənələrini,
məişətini özündə əks etdirən saxsı və mis qablar, daş dəstər və
həvəngdəstələr, eyni zamanda toxuculuq nümunələri – xalqımızın
məişət mədəniyyəti haqqında məlumatlar bizdə keçmişimizlə
bağlı dolğun təəssürat yaratdı.
    Cəfər Nəcəfov: – Naxçıvana bu, ikinci səfərimdir. Təxminən,

15-20 il bundan əvvəl gəlmişdim, bu şəhərə.
O vaxt Şərur və Ordubadda  olmuşdum. Artıq
iki gündür ki, buradayıq. İnsanı cəlb edən
əsas nüans şəhərin təmizliyi, tıxacın olmaması,
havası, suyu... Qarşıma kim çıxır soruşuram
ki, nədən razı, nədən narazısan? Naxçıvanda
narazı olduğunuz nə isə var? Hər kəs bu
şəhərlə bağlı yalnız xoş fikirlər söyləyir. İn-

sanları səmimi, canayaxındır. Yaşayış üçün çox əlverişli şərait
var. Xüsusilə də qiymətlər Bakı ilə müqayisədə çox ucuzdur.
Dünən axşam tur yoldaşlarımla bir neçə mağazada olduq, sizi
inandırım, Bakıda tapa bilmədiyimiz bəzi məhsullar burada
qarşıma çıxdı. Noyabrın 21-dək Naxçıvandayıq. İnanıram ki, bu
günlər ərzində gəzib görəcəyimiz daha çox yerlər, daha maraqlı
məqamlarla rastlaşacağıq. “Söylədiniz ki, təqribən, 15-20 il əvvəl
Naxçıvanda olmuşam. Bəs həmin illərdəki Naxçıvanla bugünkü
Naxçıvanda hansı dəyişiklikləri gördünüz?” sualına müsahibimiz
belə cavab verdi: “Qədimiliyi qoruyub saxlamaqla bu qədər müa-
sirlik... Xüsusilə də taksilər, doğrudan da, təqdirəlayiqdir. Bütün
sürücülər eyni formada, taksilər bir modeldə və eyni rəngdə. Bir
də ən çox diqqətimi çəkən nüans nə idi? Şəhər daxilində taksi ilə
hansı istiqamətə gedirsən get, qiymət stabil və çox sərfəlidir. Bir
də iki gün ərzində tanış olduğumuz məkanlardan Duzdağ Fizio-
terapiya Mərkəzi mənə ecazkar təsir bağışladı. Səhiyyə ocağının
möhtəşəm quruluşu, orada yaradılan müasir şərait bizdə xoş təəs-
süratlar yaratdı. Fikrimcə, Duzdağ kimi ecazkar məkanın özünə-
məxsus cəhətlərini təbliğ etmək, dünyaya tanıtmaq biz gənclərin
üzərinə düşən mənəvi borcdur. Biz Naxçıvan şəhərindəki Heydər
Əliyev Muzeyini də ziyarət etdik, burada nadir eksponatlarla
tanış olduq. Ulu öndərin xatirə əşyaları böyük marağımıza səbəb
oldu. Qədim abidələrimizin mükəmməl şəkildə bərpası, təbiət
ərazilərimizin qorunması hər kəsdə böyük maraq yaratdı.
    Vəfa Əlizadə: – Düzünü deyim, ilk dəfədir ki, Naxçıvanda
oluram. Etiraf edim ki, Naxçıvanla bağlı tam
fərqli təəssüratlarla qarşılaşdım. Öncə onu söy-
ləmək istərdim ki, buranın insanları çox qo-
naqpərvərdir. Şəhərin hüzur dolu aurası sanki
insanlara da öz təsirini bağışlayıb. Təmiz,
gözəl, mehriban, mülayim insanları var.  Şəhər
çox təmizdir. Bu təmizlik məni özünə valeh
etdi. Xüsusilə də şəhərin təmizliyi ilə məşğul
olanların kişilər olması diqqətimi cəlb etdi. Bu mənzərəni burada
qadına verilən dəyər, qadına göstərilən hörmət hesab etmək olar.
Bakıdakı intensiv yaşayışdan sonra Naxçıvan insanı sakit, hüzurlu
hiss etdirir. Və düşünürəm ki, bu xoş aura mənim kimi Naxçıvana
ilk dəfə gələnləri yenidən buraya gəlməyə sövq edəcək. 
    Sabina Orucova: – Əvvəlcə onu qeyd edim ki, Naxçıvanda ta-
mamilə fərqli atmosfer var. Elə bil ki, dünyanın heç bir yerində
insanı keçmişlə bu qədər qovuşduran ikinci bir məkan yoxdur.
Həmişə deyirdilər ki, Naxçıvan tarixi yerdir, orada çoxlu memarlıq
abidələri var. Təbii ki, şəkillərdə görməklə, eşitməklə, ora getmək,
o hissi yaşamaq eyni deyil. Biz artıq iki gündür ki, buradayıq. O

qədər çox muzeylər, tarixi abidələr
gəzmişik ki... Gəzib-gördüyüm yer-
lərdən ən təsirlisi dahi rəhbər Heydər
Əliyev Muzeyi oldu ki, burada biz
ulu öndərin istifadə etdiyi əşyalarla
tanış olduq, onlara toxunduq. Bu
hissi sözlərlə ifadə edə bilmərəm.
Hər birimiz çox duyğulandıq, mənim
kimi digər tur iştirakçılarının da gözləri doldu. Poeziya
vurğunu olduğum üçün ən çox sevdiyim şair Hüseyn
Caviddir. Bura Cavidin diyarı olduğundan, xüsusilə Nax-
çıvana gəlmək, bura ilə tanış olmaq istəyirdim. Proqra-
mımızda Hüseyn Cavidin ev-muzeyini ziyarət planımız
olmasa da, sabah qismət olsa, mütləq oraya da getməyi
planlaşdırıram. Bir də burada diqqətimi, xüsusilə bir
nüans çəkdi, sanki Naxçıvanda çalışan hər kəs çalışdığı

sahə üzrə xüsusi təlim keçib. Məsələn, yerləşdiyimiz oteldəki
təmizlik işçilərindən tutmuş, restorandakı ofisiantlara qədər öz
işlərini peşəkarcasına bilməklə yanaşı, insanlarla davranış və
danışıq şəkli çox mədəni səviyyədədir.
    Nərmin Knyaz – İctimai televiziyanın əməkdaşı: – Bu, gözəl
diyara mənim ikinci gəlişimdir. Xüsusən Nax-
çıvanın əsrarəngiz təbiətini, havasını çox sevirəm.
Diqqətimi çəkən məqamlardan biri isə ətraf
mühitin  təmiz və səliqəli olmasıdır. Ümumiy-
yətlə, Naxçıvan barəsində harada oxusaq, görərik
ki, qədim tarixi abidələri ilə zəngindir. Bunlardan
biri də Əlincə qalasıdır. Xalqımızın qədim mə-
dəniyyəti və tarixinin izlərini özündə yaşadan
bu qalanın qüdrəti, yenilməzliyi haqqında tarix kitablarından oxuyub
filmlərdə görmüşük. İndi, aradan yüzilliklər keçdikdən sonra hər
kəs bu qalanın əzəmətini ilkin formada görərək tanış olur. Əlincə
qalası  qartal yuvasıtək əlçatmazdır desəm, yanılmaram. Bunu
bizə qala ətrafında  dövrə vuran qartallar xatırlatdı. Qədim tariximizə
toxunmaq, igidlik və yenilməzlik ruhunu duymaq istəyənlər bu
qalaya mütləq gəlməli və görməlidirlər. Biz də buraya gəlmişkən
fürsətdən istifadə edərək əməkdaşımızla veriliş hazırlamaq qərarına
gəldik. “Bir şəhər və 24 saat” televiziya proqramında bu qısa

müddət ərzində Naxçıvanda olduğumuz müddətdə gəzdiyimiz,
gördüyümüz yerləri çalışacağıq ki,  obyektiv şəkildə tamaşaçılarımıza
çatdıraq. 
    Elçin Əmirov: – Naxçıvana ilk dəfədir ki, səyahət edirəm.

Deyə bilərəm ki, bu diyarın bənzərini heç
yerdə görməmişəm.  Baxmayaraq ki, mən çox
ölkələrə səyahət etmişəm. Naxçıvanın yaşıllığı,
təmizliyi, abadlığı və səliqə-sahmanı insanı
məftun edir. Buranın turizm potensialı  mühüm
əhəmiyyəti ilə seçilən yerlərdən biridir. Və
yaradılmış infrastruktur imkan verir ki, muxtar
respublikaya üz tutan turistlərin sayı daha da

çox olsun.  Naxçıvan öz tarixi, mədəni abidələri ilə  Bakıdan bu
qədim diyara səfər edən digər həmkarlarım kimi məni də özünə
heyran etdi. Sanki bu gözəl şəhərə ekskursiya ilə keçmişə qayıdıb
yaşı əsrə bərabər olan tarixi vərəqləmək, gözümüzün qarşısında
kinolent kimi canlandırmaq  imkanı  qazandırdı.  Naxçıvana sə-
fərimizdə bir daha əmin oldum ki, bu diyarın az qala hər qarışı,
hər daşı özündə tarix yaşadır.
    Şəfiqə Cəfərova – bloger: – Naxçıvan mənim hər zaman
maraq dairəmdə olub. Çox şadam ki, bu
turda mən də iştirak edirəm. Təəssüratlarım
çox gözəldir. Qeyd edim ki, Naxçıvanın abi-
dələri, xüsusilə Əlincəqala bu qədim yurdun
tarixi keçmişini özündə yaşatmaqla bərabər,
müasir dövrdə turizm potensialının artmasına
xidmət edir. Qalaya qalxdıqca diqqətimi cəlb
edən məqam pilləkənlərdə də tarixin yaşa-
masıdır. Həqiqətən, bu qalanın dünya mədəniyyət tarixində
xüsusi yeri və əhəmiyyəti var. Qala divarları və bürclər əzəmətli
görkəmi ilə Naxçıvan memarlıq məktəbinin qədim izlərini
özündə yaşadır. Əlincə, demək olar ki, Naxçıvan tarixi abidələr
və görməli yerlər üzrə səyahət turizminin ən ideal məkanların-
dandır. Uca dağın başında yerləşən qala elə kənardan turistlərə
gəl-gəl deyir. Ümumiyyətlə, Naxçıvanda harada olduqsa, çox
zəngin təəssüratlar əldə etdik. Bu qədim Azərbaycan torpağına
yenə gəlməyi düşünürəm.

- Gülcamal TAHİROVA
- Aytac CƏFƏRLİ

Yerli blogerlərin Naxçıvan təəssüratları: “Bu diyarın hər daşı, hər qarışı özündə tarix yaşadır”     Naxçıvan Muxtar Respublikasında cəmiyyətin
bütün sahələri kimi, idman da inkişaf dövrünü
yaşayır, gənclərin idmana cəlbi, onlara sağlam
həyat tərzinin aşılanması işləri diqqət mərkəzində
saxlanılır. Məqsədyönlü tədbirlərin davamlı xa-
rakter alması və yaradılan müasir idman mühiti
gənclərin bədən tərbiyəsi və idmana olan marağını
artırır, idman klublarının və federasiyaların
heyəti ilbəil genişlənir. Belə federasiyalardan
biri də Basketbol Federasiyasıdır.

    Federasiya idmanın bu növünün inkişaf etdi-
rilməsini, yeniyetmə və gənclərin idmana cəlb
olunmasını, idman yarışlarının kütləviliyinin artı-
rılmasını daim diqqətdə saxlayır, Gənclər və İdman
Nazirliyi ilə birgə işini günün tələbləri səviyyəsində
qurur, komandaların tərkibinin gücləndirilməsi is-
tiqamətində ardıcıl işlər görür və basketbolun
kütləvi hal alması üçün bütün zəruri tədbirləri
həyata keçirir. “2020-2025-ci illər üçün Naxçıvan
Muxtar Respublikasında idmanın inkişafına dair
Dövlət Proqramı” əsasında 2020-ci ildən etibarən
basketbol idman  növünün təbliği və bu sahədə
peşəkar kadrların hazırlanması məqsədilə Naxçıvan
Dövlət Universitetində basketbol üzrə fənn proqramı
hazırlanaraq Məşqçilik ixtisasında seçmə fənnin
tədrisinə başlanılıb. Eyni zamanda ali təhsil
ocağında ötən il 15 tələbə hakimlik və məşqçilik
üçün təşkil edilən seminarda iştirak edib və bu il
universitetdə müxtəlif növ idman yarışlarında qa-
biliyyətlərini sınayaraq yarışların hakimi olublar.
Muxtar respublikanın Ordubad, Culfa, Babək,
Şahbuz, Şərur, Sədərək, Kəngərli rayonlarında və
Naxçıvan şəhərində üç qrupdan ibarət 10 oğlan
komandası və Ordubad şəhərində, Culfa rayonunun
Yaycı kəndində 2 qız komandası olmaqla, ümu-
milikdə, 12 komanda fəaliyyət göstərir. Hazırda
fəaliyyət göstərən həmin qruplarda 200-dən artıq
idmançı idmanın bu növü ilə məşğul olur. Basketbol
üzrə yığma komanda ali məktəblərin universiada-
sında çıxış etməklə bərabər, Türkiyənin Qars, Ər-
zurum şəhərlərində keçirilən turnirlərdə iştirak
edib və uğur qazanıb. 
    Basketbol Federasiyası işini günün tələbləri
səviyyəsində quraraq rəsmi internet saytını müasir
proqram təminatı və tərtib olunmuş alqoritm əsa-
sında hazırlayaraq yenidən istifadəyə verib
(nbf.nsu.edu.az). Yenilənmiş saytın əsas məqsədi
müasir iş prinsiplərinin və innovativ yeniliklərin
tətbiqini təmin etməkdir. Dizayn baxımından
müasir tələblərə uyğunlaşdırılan saytda funksio-
nallıq artırılıb və yeni modullar əlavə edilib.
Həmçinin saytın mobil versiyası da hazırlanıb.
Yeni sayt “Ana səhifə”, “Haqqımızda”, “Qalereya”,
“Yarış və nailiyyətlər”, “Rəhbərlik”, “Xəbərlər”,
“Əlaqə” bölməsi olmaqla, ümumilikdə, 7 böl-
mədən ibarətdir. “Xəbərlər” bölməsində federa-
siyanın keçirdiyi tədbirlər və idman yarışlarına
dair xəbərləri izləmək mümkündür. “Yarış və
nailiyyətlər” bölməsində keçirilən yarışlar və qa-
zanılan nailiyyətlərlə, “Qalereya” bölməsində
keçirilən yarışların fotoşəkilləri yer alır. Sual və
təklifləri ünvanlamaq üçün isə “Əlaqə” bölmə-
sindən istifadə edilə bilər.

- Ceyhun MƏMMƏDOV

Basketbol Federasiyasından yenilik


